
ABSTRAK  

Pangkalan Data Korpus berfungsi sebagai sebuah pangkalan data untuk menempatkan data 

korpus Bahasa Melayu dalam bentuk digital. Justeru, pihak Dewan Bahasa dan Pustaka telah 

mengambil inisiatif untuk menyediakan pelbagai kemudahan infrastruktur kepada pengguna 

apabila menyedari kemajuan teknologi maklumat yang kian berkembang pesat. Pihak Dewan 

Bahasa dan Pustaka memerlukan penambahbaikan terhadap sistem yang sedia ada bagi 

memenuhi keperluan pengguna lantaran pertambahan hasil kepustakaan korpus dalam 

pangkalan data. Penambahbaikan dalam sistem diperlukan untuk meningkatkan efisensi 

kepada pengguna, manakala untuk pihak Dewan Bahasa dan Pustaka pula, sistem yang dapat 

menjimatkan masa dan pantas diperlukan untuk memproses bahan- bahan kepustakaan agar 

lebih efisien. Dalam proses penambahbaikan sudah tentu mempunyai beberapa masalah yang 

dihadapi. Masalah yang diberi perhatian adalah proses penandaan dokumen secara manual oleh 

Dewan Bahasa Pustaka terhadap dokumen jenis “Portable Document Format (PDF)”. Hal ini 

akan menyebabkan kekangan masa untuk memproses bahan kepustakaan yang banyak. 

Membangunkan algoritma untuk sistem proses penandaan secara automatik merupakan 

penyelesaian yang dikemukakan untuk mengatasi masalah ini. Menggunakan Metodologi 

“Waterfall Methodology” kerana membudayakan perancangan yang teliti dan strategik untuk 

mengurangkan permasalahan yang bakal terjadi semasa membangunkan projek kajian.  

Kesimpulannya, dengan adanya projek ini, pihak Dewan Bahasa Dan Pustaka dapat memberi 

fasiliti yang lebih baik kepada pengguna. 
 
  
  

1 PENGENALAN  

  

Bahan “Portable Documen Format” merupakan bahan utama yang akan digunakan untuk 

kajian ini. Bahan-bahan yang disimpan di dalam korpus terdiri daripada bentuk tulisan atau 

lisan. Setiap jenis wacana diklasifikasikan mengikut subkorpus yang berasingan. Pangkalan 

Data Korpus mempunyai saiz (sehingga 25 November 2008) adalah lebih kurang 135 juta 

perkataan yang terkandung dalam sepuluh kategori subkorpus. Oleh kerana pertambahan 

bahan yang banyak, pihak Dewan Bahasa dan Pustaka memerlukan satu algoritma untuk 

memudahkan mereka menguruskan serta memproses bahan dengan cepat, terutama bahan jenis 

“Portable Document Format(PDF)” untuk disimpan di dalam korpus. Algoritma yang akan 

dibangunkan akan membuat penandaan bahan “Portable Document Format (PDF)” secara 

automatik sekali gus akan mengurangkan penggunaan masa dan tenaga untuk memproses 

bahan “Portable Document Format (PDF)”. Hal ini kerana pihak Dewan Bahasa dan Pustaka 

masih membuat penandaan secara manual di mana proses memakan masa yang lama. 

Kepentingan penandaan terhadap bahan “Portable Document Format” untuk mengekstrak 

informasi mengikut klasifikasi misalnya seperti muka surat, perenggan dan ayat. 

Pengekstrakan berlaku terhadap dua jenis teks iaitu teks jenis format pantun dan teks normal. 

Informasi tesebut amat penting semasa proses penyimpanan data ke dalam storan korpus. 

  

2 PENYATAAN MASALAH  

  

Pihak Dewan Bahasa dan Pustaka masih membuat penandaan terhadap bahan  “Portable 

Document Format (PDF)” secara manual untuk disimpan di dalam Pangkalan Data Korpus 

melalui tenaga pekerja yang telah dilatih. Hal ini akan menyebabkan bahan yang akan 

disimpan di dalam korpus semakin banyak dek kerana kekangan masa dan tenaga untuk 

membuat penandaan. Hasil penandaan mengeluarkan maklumat bilangan perenggan, 

perkataan dan ayat. Oleh itu, pihak Dewan Bahasa dan Pustaka perlu mengambil pelbagai 

inisiatif untuk mempercepatkan proses penandaan dalam menyediakan servis yang bagus 

kepada pelayar internet. 

3 OBJEKTIF KAJIAN  

  

Projek ini bertujuan membangunankan pemprosesan Portable Document Format (PDF) bagi 

memudahkan pengguna untuk mengekstrak maklumat. Projek ini diharapkan dapat membantu 

pengguna memproses dokumen dengan lebih cepat dan tepat. Secara umum objektif kajian 

adalah menghasilkan alatan penandaan secara automatik untuk mengekstrak informasi 

daripada dokumen “Portable Document Format (PDF)” ke bentuk format berstruktur seperti 

.txt. Selain itu, objektif  kajian adalah membina algoritma yang mudah difahami untuk 

memproses dokumen “Portable Dokumen Format (PDF)” untuk pengguna. Akhir sekali, 

penyimpanan dan pengurusan output objektif pertama ke dalam format .csv agar lebih 

sistematik dan kemas agar nanti mudah diintegrasikan dengan sistem korpus DBP. 

 

4 METOD KAJIAN  

  

Penggunaan model pembangunan yang sesuai amat penting untuk memastikan perjalanan 

projekberjalan dengan lancar dan memperoleh hasil seperti yangdirancang. Pemprosesan 

dokumen pangkalan korpus DBP akan dibangunkan menggunakan pendekatan kajian melalui 

model Kitar Hayat Pembangunan Sistem (System Development Life Cycle) iaitu Model Air 

Terjun. Hal ini kerana model ini mempunyai dokumentasi dan tahap perancangan yang 

bergerak ke arah matlamat dan tujuan yang sama secara konsisten. Keupayaan model ini 

mampu membimbing sepasukan ke arah matlamat yang sama kerana mudah difahami dalam 

mengatur tugas. Selain itu, metod ini menggunakan konsep menyelesaikan langkah demi 

langkah dibuat untuk memastikan setiap fasa dihabiskan sebelum ke fasa seterusnya . 

4.1 Fasa Perancangan  

Fasa Perancangan adalah satu fasa yang penting dalam membangunkan pemprosesan dokumen 

ini kerana menampakkan dengan jelas tentang penyelidikan awal terhadap projek kajian ini. 

Hal ini kerana, pelbagai masalah yang timbul dalam menjalankan projek yang akan dikenal 

pasti semasa dalam fasa perancangan. Pada fasa perancangan, permasalahan, objektif serta 

skop dapat dikenal pasti. Selain itu, carian serta pengumpulan sorotan sastera yang berkaitan 

dengan kajian dijalankan melalui kajian -  kajian lepas dan buku. Maklumat dikumpul, dan 

digunakan dalam fasa analisis. 

      

4.2 Fasa Analisis  

Fasa Analisis dijalankan untuk menganalisis latar belakang pembangunan projek kajian serta 

mengenal pasti kekurangan atau kelemahan terhadap sistem yang sedia ada. Sistem – sistem 

yang sedia ada diselidik untuk dijadikan bahan rujukan dalam mengumpul dan menganalisis 

maklumat tersebut dengan efektif. Sistem – sistem telah dianalisis untuk membangunkan 

sistem yang lebih baik serta memenuhi keperluan dan kehendak pengguna. Di samping itu, 

analisis tentang perisian dan perkakasan juga dijalankan untuk memastikan kesusuaian dengan 

projek kajian. 

    

4.3 Fasa Reka Bentuk  

Fasa rekabentuk merupakan proses bagi pembangunan projek kajian yang telah dirancang 

berdasarkan hasil kajian daripada fasa analisis. Fasa ini mengenalpasti bagaimana algoritma 

penandaan secara automatik ini berfungsi dari aspek perisian dan reka bentuk algoritma. 

Dalam fasa ini, proses merekabentuk algoritma dilakukan. Pemilihan terhadap bahasa 

pengaturcaraan serta perisian untuk menjalankan sistem ini dikenal pasti. Pilihan platform 

yang digunakan adalah Jupyter Notebook dan menggunakan bahasa Python. 

4.4 Fasa Implemetasi  

Pada Fasa implementasi, penglibatan bahasa pengaturcaraan diimplimentasikan ke dalam 

pemprosesan bagi Python seperti dirancang. . Selain itu, proses pengekstrakan menggunakan 

library PyPDF. Selain itu, terdapat proses segmentasi dijalankan dalam kajian menggunakan 

kaedah split() untuk mengklasifikasikan dokumen kepada perenggan, ayat dan perkataan. 

 

4.5 Fasa Pengujian  

Fasa Pengujian akan dijalankan selepas fasa implementasi berfungsi bertujuan menguji 

keberkesanan dan efisen projek terhadap bahan yang diterima daripada pihak pengguna supaya 

tidak mengalami sebarang ralat atau kesulitan yang akan memberi kesan terhadap kelancaran 

sistem ini. Pemprosesan ini diuji untuk mengkelaskan dokumen PDF kepada perenggan, ayat 

dan perkataan. Fasa Penyelenggaraan merupakan fasa terakhir bagi model Air Terjun ini. 

Pemantauan dilakukan secara berkala bagi mengekalkan prestasi sistem pemprosesan supaya 

tiada sebarang masalah berlaku di luar kawalan. Untuk projek ini, fasa pemantauan tidak 

dilakukan kerana algoritma untuk sistem akan sentiasa berubah mengikut syarat teks. 

pengaturcaraan serta perisian untuk menjalankan sistem ini dikenal pasti. Pilihan platform 

yang digunakan adalah Jupyter Notebook dan menggunakan bahasa Python. 

  

4.6 Fasa Penyelenggaraan 

Fasa Penyelenggaraan merupakan fasa terakhir bagi model Air Terjun ini. Pemantauan 

dilakukan secara berkala bagi mengekalkan prestasi sistem pemprosesan supaya tiada sebarang 

masalah berlaku di luar kawalan. Untuk projek ini, fasa pemantauan tidak dilakukan kerana 

algoritma untuk sistem akan sentiasa berubah mengikut syarat teks. pengaturcaraan serta 

perisian untuk menjalankan sistem ini dikenal pasti. Pilihan platform yang digunakan adalah 

Jupyter Notebook dan menggunakan bahasa Python. 

 

Rajah 1 Model Pembangunan Pemprosesan Dokumen Portable Dokumen Format (PDF) 

Pangkalan Korpus Dewan Bahasa Dan Pustaka 

 

5 HASIL KAJIAN  

Bahagian ini akan membincang hasil daripada proses – proses yang terlibat dalam pemprosesan 

PDF. Dalam projek ini, perisisan Anaconda digunakan untuk membangunkan algoritma. 

Jupyter Notebook digunakan sebagai platform untuk membina algoritma yang akan membuat 

penandaan secara automati terhadap dokumen yang dipilih. Seterusnya, pengujian dilakukan 

terhadap pemprosesan untuk menguji kebolehan algoritma untuk membezaan perenggan, ayat 

dan perkataan. Pengujian dijalankan untuk memastikan hasil daripada pembangunan adalah 

selaras dengan objektif yang telah dirancang. Proses – proses yang terlibat akan melibatkan 

dua jenis format dalam kajian ini. Format yang terlibat adalah format pantun dan format teks 

normal. Terdapat lima proses yang akan terlibat dalam pemprosesan dokumen PDF.  

Rajah 2 menunjukkan hasil algoritma yang berfungsi untuk mengektrak dokumen dari 

dokumen jenis. PDF ke .TXT akan digunakan untuk proses selanjutnya. Format ini diekstrak 

supaya memudahkan pemprosesan teks dan lebih teratur menggunakan library PyPDF. Skop 

kajian juga dicapai kerana skop kajian ini adalah memproses bahan jenis PDF. 

Rajah 2 Proses Pengekstrakan Teks PDF 

Rekabentuk algoritma menunjukkan hasil pemprosesan dijalankan terhadap format teks pantun 

yang telah disegmentasikan kepada perenggan (A), ayat (B) dan perkataan(C) ditunjukkan 

dalam Rajah 3. Proses segmentasi tersebut menggunkan kaedah split() berdasarkan klu yang 

jelas untuk setiap dokumen.  

(A) 

(B) 

(C) 

Rajah 3 Proses Segmentasi Terhadap Teks Pantun 

Bagi memudahkan pengguna melihat hasil pemprosesan dengan lebih kemas, peggunaan 

dataframe diperluaskan kepada setiap proses. Rajah 4 dibawah menunjukkan hasil 

pemprosesan selepas proses segmentasi dan disusun rapi. 

Rajah 4 Menunjukkan Hasil Pemprosesan Mengunakan Dataframe 

Rekabentuk algoritma menunjukkan hasil pemprosesan dijalan terhadap format teks normal 

yang telah disegmentasikan kepada perenggan (A), ayat (B) dan perkataan(C) ditunjukkan 

dalam Rajah 5. Proses segmentasi tersebut menggunkan kaedah split() berdasarkan klu yang 

jelas untuk setiap dokumen. Teks normal boleh ditanda menggunakan klu yang kerap 

digunakan seperti noktah untuk mengasingkan ayat. Selepas itu, dokumen yang telah siap 

diproses akan disimpan dalam .csv untuk memudahkan pengguna mengemaskini dokumen. 

(A) 

(B) 

(C) 

Rajah 5 Proses Segmentasi Terhadap Teks Pantun 

6 KESIMPULAN  

 

Kajian ini dijalankan untuk memproses teks bagi sebuah dokumen format Portable Document 

Format (PDF). Objektif kajian ini adalah untuk membina alatan penandaan secara automatik 

berasaskan algoritma  yang dibina. Dengan adanya pemprosesan ini, pengurusan output yang 

sistematik dapat dihasilkan menerusi penggunaan algoritma yang dinyatakan. Oleh itu, dengan 

pembangunan pemprosesan ini, dokumen dapat diproses dengan lancar. 

Dalam kajian ini, beberapa teknik pemprosesan data telah digunakan. Perisian Python 

digunakan dalam kajian ini untuk membina algoritma yang menpunyai pustaka atau library 

yang meluas seperti PyPDF untuk mengekstrak PDF.   Hasil daripada pembangunan 

pemprosesan ini, algoritma yang dibina dapat diimplementasikan ke dalam pemprosesan 

dokumen seperti mengklasifikasikan perenggan, ayat, perkataan secara automatik 

menggunkan perisian anaconda. Sistem ini dibangunkan menggunakan bahasa pengaturcaraan 

Python yang disokong oleh perisian anaconda yang memudahkan untuk memproses teks. 

Secara keseluruhan, pemprosesan ini dapat mencapai objektif serta keperluan pengguna 

seperti dirancang. Matlamat untuk pembinaan berdasarkan sumber terbuka berjaya 

dilaksanakan. Bagi membangunkan sebuah sistem yang bagus, perancangan yang teliti serta 

disiplin yang konsisten dan pengguna metodologi yang sesuai perlu dititi beratkan. Diharapkan 

pemprosesan ini dapat diterima pengguna serta memberi manfaat kepada pihak-pihak yang 

terlibat. 

